
				এই পাতাটির মুদ্রণ সংশোধন করা প্রয়োজন। 

।

৩
অমর প্রেম লতিকা তথাপি একবার বলিল, ওবেলা তাে একেবারেই খাওয়া হয় নি; খেয়ে নিয়ে কেন লেখনা, বাবা!
মনােহর মুখ তুলিয়া শান্ত অথচ দৃঢ় স্বরে বলিলেন, না মা, তাহলে লেখা হবে না। তােমরা আমার খাবার এখানে রেখে খেয়ে নাওগে।
লতিকা আর কিছু বলিতে পারিল না। নীরবে কক্ষত্যাগ করিয়া পিতার রাত্রিকার খাবার আনিয়া ও সযত্নে তাহা ঢাকিয়া রাখিয়া ম্লান মুখে ফিরিয়া গেল।
আর সব ছেলে মেয়েরা আগেই খাইয়া লইয়াছিল। লতিকাকেও মায়ের তাড়নায় খাইতে বসিতে হইল। সে অনেক করিয়া মাকেও খাইবার জন্য অনুরােধ করিল, কিন্তু মা তাহাতে কাণও দিলেন না। কার্য শেষ করিয়া তিনি শয়নকক্ষে আসিলেন। মনােহর তখনও ভাবিতেছেন আর লিখিতেছেন। তাঁহার মুখমণ্ডলে ক্রোধ বা বিরক্তির। কোন চিহ্ন নাই।
সুহাসিনী—কক্ষদ্বার অর্গল বদ্ধ করিয়া কোন কথা না বলিয়া শয্যায় শয়ন করিলেন। দুঃখ ও অভিমানে তাহার হৃদয় উদ্বেলিত হইতে লাগিল। কেন, কিসের জন্য স্বামী এত পরিশ্রম করেন ? দিন নাই, রাত্রি নাই, ছুটি পর্য্যন্ত নাই ! কিসের জন্য, কোন্ আশায় এই অমানুষিক পরিশ্রম স্বামী করিতেছেন? এত কাজ, এমন জিদ যে খাওয়ার পর্যন্ত সময় হয় না? এমন করিয়া তাহাকে কষ্ট দেওয়া কেন ? কি তাহার অপরাধ? কিসের প্রত্যাশী সে যে এই টাকা উপায়ের অছিলা করিয়া তাহাকে এই শাস্তি

